
III. a-LITTERAE REGIAE AD REVISORES IURIUM, UT STATUTA REGNI
ET IURA COMMUNIA, QUAE NOVISSIME A CORRECTORIBUS CASTIGATA 

ET IN ORDINEM NOVUM MAGNA CURA ET DILIGENTIA REDACTA SUNT, EXAMINENT, 
ET UNICUIQUE EORUM QUIETANTIAE SUPER 10 MARCAS 

AB EXACTORIBUS CONTRIBUTIONUM PUBLICARUM SOLVENDOS MITTUNTUR-a 

Generose, fidelis dilecte. Designavimus Fidelitatem Tuam una cum generosob in palatinatuc ad 
revidenda regni nostri statuta et iura communia, quae novissime a correctoribus castigata et in ordinem
novum magna cura et diligentia redacta sunt. Proinde iniungimus Fidelitati Tuae, ita omnino habere 
volentes, ut cum collega Tuo praefato una convenientes ea ipsa iura diligenter simul Fidelitates Vestrae 
revideant perlegantque et quae rationabiliter adhuc castiganda aut emendanda in ipsis videbuntur, ita 
adnotent et describant, ut in futuro regni conventu appareat, una ratione quove argumento aliquid ab his, 
quae tanta diligentia sunt conscripta, mutari debeat. Ut autem tanto commodius iniunctae provinciae
incumbere valeat Fidelitas Tua, mittimus ei quietantiae nostrae litteras super decem marcis ad exactorem 
publicarum contributionum atque ideo dabit operam Fidelitas Tua, ut communi decreto conventus et 
nostrae voluntati per Te et collegam satisfiat, facturi pro officio suo et gratia nostra. Datum Vilnae XV 
Martii anno Domini 1534 [15 III 1534]. 

Sigismundus primus rex Poloniae exactoribus contributionum publicarumd. 
Generose, Fidelis dilecte. Designavimus ad revidenda iura et statuta regni nostri novissime 

a correctoribus emendata in palatinatu N. generosume, ut autem commodius munus iniunctum obire et 
explere posset, committimus Fidelitati Tuae, ita omnino habere volentes, ut eidemf ad rationem publicarum 
contributionum, quarum Fidelitas Tua exactorem gerit, decem marcas pecuniarum det, numeret et in 
manus ipsius reponi faciat, de quibus Te quietamus et liberum dimittimus per praesentes. Datum Vilnae 
XV Martii anno Domini 1534 [15 III 1534]. 

g-Revisores statutorum recens recognitorum et emendatorum designati-g.
In terra et palatinatu Posnaniensi dominus Ioannes Iwienski succamerarius Calissiensis et dominus 

Mathias Krzizanowski subiudex Posnaniensis, hii sunt iam expensis provisi. In terra et palatinatu 
Cracoviensi dominus Nicolaus Sierakowski iudex castri Cracoviensis et Andreas Morski. In terra et 
palatinatu Sandomiriensi dominus Ioannes Michowski et dominus Ioannes Strzambosch. In terra et 
palatinatu Calissiensi dominus Albertus Richwalski et dominus Albertus Grodzienski. In terra et palatinatu 
Siradiensi dominus Stanislaus Gomolinski notarius Siradiensis et dominus Petrus Maslowski iudex terrae 
Vielunensis. In terra et palatinatu Russiae dominus Adam Wsdowski et dominus Nieschaczki, Paulus 
Tharlo iudex Leopoliensis. In terra et palatinatu Podoliae dominus Victorinus Podphilipski iudex 
Camenecensis et dominus Andreas Czirmienski. In terra et palatinatu Lublinensi dominus Nicolaus 
Sobyesski. In terra et palatinatu Belzensi dominus Marczinowski et dominush Nicolaus Chamyecz. In terra 
et palatinatu Ravensi dominus Stanislaus Mnischewski succamerarius Ravensis et dominus N. Volski 
iudex castri Ravensis. In terra Dobrzinensi dominus Iacobus Czirski iudex et Valentinus Orłowski 
subiudex terrae Dobrzinensis. In reliquis terris et palatinatibus, ut Lanciciensi, Brzestensi, 
Iuniwladislawiensi, Plocensi, sunt iam statuta nova revisai. 

a-a W MK, t. 49, k. 76. W AT, t. XVI/1, nr 186, s. 352, 353 tekst ten występuje pod tytułem: Sigismundus primus rex
Poloniae correctoribus iurium. b W MK pozostawiono puste okienko. c W MK pozostawiono puste okienko. 
d MK, t. 49, k. 76 v. W AT, t. XVI/1 — nr 187, s. 353, 354. e W MK pozostawiono puste okienko. f W MK pozostawiono 
puste okienko. g-g MK, t. 49, k. 77 v. W AT, t. XVI/1 — nr 188, s. 354. W MRPS, cz. IV, vol. 3, nr 17488, s. 8, tytuł tego 
aktu brzmi: Nomina revisorum statutorum recens recognitorum et emendatorum, qui per palatinatus et terras designati 
sunt. h Dalej w MK pisarz napisał: Virzbicki i przekreślił. i Akt ten pochodzi z tej samej daty co powyższy, tzn. z 15
marca 1534 r. 




